
 

 

 

 

 

 
Ciorclán 0039/2021 

 

Sosanna Sínte Beathú Cíche do Chúntóirí Riachtanais Speisialta 
fostaithe i mBunscoileanna agus in Iar-Bhunscoileanna Aitheanta 

  
Treoraíonn an tAire Oideachais duit na hathruithe mar atá sa Chiorclán seo a chur i 
bhfeidhm maidir le sosanna beathú cíche do chúntóirí riachtanais speisialta (CRS) 
incháilithe atá fostaithe i bpoist faofa a bhfuil a bpoist maoinithe ag cistí Oireachtais. 
 
Tagann an Ciorclán seo in ionad gach riail agus na rialachán roimhe seo maidir le 
sosanna beathú cíche do CRS atá fostaithe i mbunscoileanna agus in iar-
bhunscoileanna aitheanta.  
 

Caithfidh gach fostóir na rialacháin agus na nósanna imeachta a chur i bhfeidhm le 
héifeacht láithreach agus caithfidh gach CRS cloí leis na téarmaí agus na 
coinníollacha comhaontaithe.   
 
Cinntigh le do thoil go gcuirtear cóipeanna den Chiorclán seo ar fáil do gach ball den 
Bhord Bainistíochta/ de na Boird Oideachais agus Oiliúna agus go gcuirtear an t-
ábhar faoi bhráid gach cúntóir riachtanais speisialta i d’fhostaíocht lena n-áirítear iad 
siúd atá ar chead neamhláithreachta. 
 
Is féidir an Ciorclán seo a rochtain ar láithreán gréasáin na Roinne ag Saoire 

Mháithreachais 

 
 
Clare Butler            
Príomhoifigeach        
Téarmaí agus Coinníollacha Múinteoirí/CRS   
6 Lúnasa, 2021    

   

    

 

 

Chuig: Boird Bhainistíochta Bunscoileanna,  
Meánscoileanna, Scoileanna Pobail agus Cuimsitheacha Aitheanta agus 

Príomhfheidhmeannaigh Bhoird Oideachais agus Oiliúna  

https://www.gov.ie/ga/seirbhis/1e28d3-none/
https://www.gov.ie/ga/seirbhis/1e28d3-none/

Sainmhínithe agus Giorrúcháin 

 

Chun críocha an Chiorcláin seo, tá leis na téarmaí seo a leanas na bríonna a shanntar dóibh 
mura gcuirtear a mhalairt in iúl leis an gcomhthéacs. 
 

Fostóir – ciallaíonn seo Bord Bainistíochta / Bainisteoir / BOO. Féadfaidh an Bord 

Bainistíochta / Bainisteoir / BOO OO freagracht a tharmligean, de réir mar is cuí, 

maidir le nithe a leagtar amach sa Chiorclán seo. 

 

BOO – ciallaíonn seo an Bord Oideachais agus Oiliúna. 

 

Córas Éileamh ar Líne (CÉAL) – ciallaíonn seo an córas atá i bhfeidhm faoi láthair 

i mbunscoileanna, iar-bhunscoileanna deonacha, pobalscoileanna agus scoileanna 

cuimsitheacha le neamhláithreachtaí a thaifeadadh agus le héileamh a dhéanamh 

ar ionadaíocht.   

 

Pámháistir –ciallaíonn sé an eagraíocht atá i gceannas ar thuarastail a íoc. Seo í an 

Roinn Oideachais i gcás CRS bunscoileanna (lena n-áirítear scoileanna náisiúnta 

pobail), iar-bhunscoileanna, scoileanna pobail agus cuimsitheacha deonacha agus 

na BOOanna i gcás gairmscoileanna/coláistí pobail. 

 

Scoil Aitheanta – ciallaíonn sé iar-bhunscoil atá aitheanta ag an Aire Oideachais 

de réir Alt 10 den Acht Oideachais 1998.   

 

Scoilbhliain – mar a bhíonn sainmhínithe ag an Roinn Oideachais ó am go ham, 

faoi láthair ag tosú 1 Meán Fómhair agus ag críochnú 31 Lúnasa.      

 

CRS – ciallaíonn cúntóir riachtanais speisialta. 

 

An Roinn – ciallaíonn An Roinn Oideachais.   

 

 

 

 

 

 

 

 

  

http://www.education.ie/en/

1. Cuspóir an Chiorcláin seo 

1.1 Déanann an Ciorclán seo cur síos ar an síneadh atá a chur le soláthar na 
sosanna beathú cíche ó ‘laistigh de thréimhse 26-seachtaine’ go ‘laistigh de 
thréimhse 104-seachtaine’ tar éis bhreith linbh agus áirítear ann na nósanna 
imeachta a chaithfear a leanúint. 
 

1.2 Toisc gur teidlíocht neamhreachtúil atá i gceist leis an síneadh seo ba chóir 

d’fhostóirí, de réir a bpolasaí ar neamhláithreachtaí CRS, a chinntiú go mbíonn 

tosaíocht ag riachtanais leasa agus chúraim daltaí thar gach breithniú eile. Ba 

cheart don fhostóir gach iarratas ar shosanna beathú cíche a mheas ar bhonn 

cás ar chás.  Sa chomhthéacs seo, caithfear aird chuí a thabhairt ar chumas na 

scoile a cuid dualgas i leith na ndaltaí a chomhlíonadh. 

 

1.3 Ba cheart don fhostóir bearta réasúnta a ghlacadh chun freastal ar iarratas do 

shosanna beathú cíche. Murar féidir leis an bhfostóir freastal ar phátrún na 

sosanna beathú cíche, mar a d’éiligh an CRS ar dtús, féadfar pátrúin de chineál 

eile a iniúchadh. B’fhéidir nach mbeidh sé indéanta i gcónaí na sosanna beathú 

cíche a éascú i gcomhthéacs mhír 1.2 den Chiorclán seo. 

 

1.4 Nuair nach féidir na sosanna beathú cíche a éascú, ba cheart an bunús don 

diúltú a chur in iúl go soiléir don CRS. Féadfaidh an fostóir an t-iarratas do 

shosanna beathú cíche a athbhreithniú má athraíonn cúinsí. 

1.5 Má bhíonn faomhadh tugtha ag an bhfostóir cheana féin do shosanna beathú 
cíche, b’fhéidir nach mbeidh sé indéanta i gcónaí na sosanna beathú cíche atá 
pleanáilte a ghlacadh má bhíonn baill foirne as láthair ar an lá áirithe sin.  
 

2. Sosanna Beathú Cíche do CRSanna 

 
2.1 Déantar Mír 14 de Ciorclán 17/2013 dar teideal ‘Teidlíochtaí Cosanta 

Máithreachais do Chúntóirí Riachtanais Speisialta i mBunscoileanna agus in Iar-
Bhunscoileanna Aitheanta’ a leasú mar seo a leanas:  

 
14.1  Laistigh de thréimhse 104 seachtaine tar éis bhreith linbh, féadfaidh 

cúntóir riachtanais speisialta atá tar éis filleadh ar an obair iarratas a 
dhéanamh ar bhriseanna beathú cíche, gan pá a chailleadh, ar feadh 
suas le uair an chloig in aghaidh an lae agus beathú cíche nó lachtacht 
mar chuspóir.   

 
14.2  Caithfidh an cúntóir riachtanais speisialta iarratas dhéanamh do 4 

seachtaine roimh an dáta a bhfuil sé beartaithe tosú ag baint úsáide as an 
bhFoirm Iarratais ag Aguisín A (nó chuig an gcóras BOO ábhartha, más cuí). 
agus teastas breithe an linbh ábhartha a chur isteach leis an iarratas. 
Caithfear an Fhoirm Iarratais a chur isteach athuair roimh thús gach téarma 
scoile ina dhiaidh sin ina leanann an cúntóir riachtanas speisialta ag beathú 
cíche agus a bhfuil sé ar intinn aici dá réir leas a bhaint as sosanna beathú 
cíche. 

 

https://www.gov.ie/ga/ciorclan/823c394c1abb4a2eadd652114c26f7ec/

14.3 Ba cheart don fhostóir bearta réasúnta a ghlacadh chun pátrún na sosanna 
beathú cíche a éilítear a éascú, ach caithfear tús áite a thabhairt do 
riachtanais leasa agus cúraim na ndaltaí.  
 

14.4 Murar féidir leis an bhfostóir freastal ar phátrún na sosanna beathú cíche, 
mar a d’éiligh an CRS ar dtús, féadfar pátrúin de chineál eile a iniúchadh.  
 

14.5 Ba cheart gach iarratas ar shosanna beathú cíche a mheas ar bhonn cás ar 
chás. 

 
14.6 Caithfidh an fostóir fógra i scríbhinn a thabhairt don CRS maidir leis an 

gcinneadh an t-iarratas ar na sosanna beathú cíche a cheadú/a dhiúltú. Má 
dhiúltaítear d’iarratas, caithfidh an fostóir na forais don diúltú a áireamh. 
Féadfaidh an fostóir iarratas dá leithéid sin a athbhreithniú, má athraíonn na 
cúinsí.  

 
14.7 Féadfar sosanna beathú cíche a ghlacadh i bhfoirm:-  

 

a) briseadh amháin 60 nóiméad, nó  

b) dhá bhriseadh 30 nóiméad an ceann, nó  

c) trí bhriseadh 20 nóiméad an ceann  

14.8 Ba cheart patrún na sosanna beathú cíche a chomhaontú tar éis 
comhairliúcháin idir an fostóir agus an cúntóir riachtanas speisialta. Má tá 
faomhadh tugtha cheana féin ag an bhfostóir do shosanna beathú cíche, 
b’fhéidir nach mbeidh sé indéanta i gcónaí na sosanna pleanáilte a ghlacadh 
má bhíonn baill foirne eile as láthair an lá áirithe sin.  
 

14.9 Féadfaidh cúntóir riachtanas speisialta atá ag obair níos lú ná an lá scoile 
iomlán, leas a bhaint as sosanna beathú cíche ar bhonn pro-rata. 

 
14.10 Caithfidh cúntóir riachtanais speisialta atá ag baint leasa as sosanna beathú 

cíche, agus a chuireann deireadh leis an mbeathú cíche, a chur in iúl dá 
fostóir i scríbhinn a luaithe agus is féidir.  

 
14.11 Ní íocann an Roinn/BOO as ionadaíocht do shosanna beathú cíche.  

 

3. Athbhreithniú ar Shosanna Sínte Beathú Cíche  

 
3.1 Déanfaidh an Roinn athbhreithniú ar na socruithe reatha maidir le sosanna sínte 

beathú cíche do CRSanna agus do mhúinteoirí araon le linn na scoilbhliana 
2021/2022. 
  

3.2 Cinnfidh toradh an athbhreithnithe seo aon athrú polasaí todhchaí ar na socruithe 

reatha maidir le sosanna beathú cíche do CRSanna agus do mhúinteoirí. 

Leathanach 1 de 3 
 

Aguisín A 
 

Aguisín A: Foirm Iarratais do Shosanna Beathú Cíche 

 
Ba cheart an Fhoirm Iarratais tosaigh a chomhlánú go hiomlán agus a chur 
isteach chuig an bhfostóir 4 seachtaine ar a laghad sula bhfilltear ar an obair i 
ndiaidh Saoire Máithreachais (nó ar a laghad 4 seachtaine sula dtosaíonn an 
téarma scoile i gcás an dara hiarratas nó an t-iarratas ina dhiaidh sin).  
Caithfear cóip de theastas breithe an linbh ábhartha a chur isteach leis an 
bhfoirm iarratais tosaigh. 
 
CUID 1 – FOIRM IARRATAIS CRS 
 
Ainm an CRS: ___________________________ Uimh. Theagmhála: ____________ 

Seoladh Baile: _______________________________________________________ 

Seoladh Ríomhphoist: ___________________UPSP: ________________________  

Ainm na Scoile: _______________________________Uimh. Rolla: _____________ 

Dáta breithe an linbh: __________________________________________________ 

Dáta a bhfuil sé i gceist filleadh ar an obair (an chéad iarratas amháin): __________ 

 
CUID 2 – PÁTRÚN NA SOSANNA BEATHÚ CÍCHE 
 
Tá an dá rogha is fearr liom chun na sosanna beathú cíche a ghlacadh luaite sna 
táblaí thíos (Roghanna 1 agus 2). 
 
An dáta tosaithe beartaithe:____________ An dáta deiridh beartaithe:____________ 
 

Rogha 1 
Pátrún na Sosanna 
Beathú Cíche 

Na hAmanna is fearr don Sos/do na 
Sosanna Beathú Cíche 

Cuir tic mar 
is cuí 

Sos amháin 60 nóiméad Ó _______ go ________ 
 

Dhá shos 30 nóiméad an 
ceann 

Sos 1: Ó _______ go ________ 

Sos 2: Ó _______ go ________ 

 

Trí shos 20 nóiméad an 
ceann 

Sos 1: Ó _______ go ________ 

Sos 2: Ó _______ go ________ 

Sos 3: Ó _______ go ________ 

 

 



 

7 
 

Leathanach 2 de 3 

 
 
Rogha 2 
Pátrún na Sosanna 
Beathú Cíche 

Na hAmanna is fearr don Sos/do na 
Sosanna Beathú Cíche 

Cuir tic mar 
is cuí 

Sos amháin 60 nóiméad Ó _______ go ________ 
 

Dhá shos 30 nóiméad an 
ceann 

Sos 1: Ó _______ go ________ 

Sos 2: Ó _______ go ________ 

 

Trí shos 20 nóiméad an 
ceann 

Sos 1: Ó _______ go ________ 

Sos 2: Ó _______ go ________ 

Sos 3: Ó _______ go ________ 

 

 

Tabhair Aird:  Baineann na sosanna beathú cíche atá leagtha amach thuas le CRS 
lánaimseartha agus ba cheart iad a choigeartú ar bhonn pro-rata le haghaidh CRS 
atá ag obair níos lú ná an lá scoile iomlán. 

 
 

Dearbhú  
 

Is mian liom iarratas a dhéanamh ar shosanna beathú cíche don téarma scoile atá le 
teacht de réir Chiorclán 0039/2021 dar teideal ‘Sosanna Sínte Beathú Cíche do 
Chúntóirí Riachtanais Speisialta fostaithe i mBunscoileanna agus in Iar-
Bhunscoileanna Aitheanta’. 
 
Agus leas á bhaint agam as na sosanna beathú cíche dá bhforáiltear faoin 
gCiorclán, aontaím comhoibriú le bainistíocht na scoile chun cumhdach a eagrú do 
riachtanais chúraim na ndaltaí a mbeidh tionchar ag mo neamhláithreacht orthu, 
chun an tionchar ar dhaltaí faoi mo chúram a íoslaghdú.   
 
Dearbhaím go bhfuil mé ag beathú cíche ar mo leanbh agus, nuair a chuirim 
deireadh de bheith ag beathú cíche ar mo leanbh, go dtabharfaidh mé fógra i 
scríbhinn do mo fhostóir a luaithe is féidir. 
 
Dearbhaím go bhfuil an t-eolas atá curtha ar fáil san iarratas fíor agus cruinn. 

 
Síniú an CRS: __________________________ Dáta: ___________________ 

Leathanach 3 de 3 

 

Ráiteas Príobháideachta maidir le Cosaint Sonraí 
Is é an príomhchuspóir go n-éilíonn an Roinn ort na sonraí pearsanta seo a thabhairt 
do d’fhostóir ná chun cabhrú le d’iarratas ar Bheathú Cíche a phróiseáil.  Is féidir an 
Fógra Príobháideachta ina dtugtar tuilleadh faisnéise maidir leis an bhfoirm iarratais 
seo a fháil ag: https://www.gov.ie/ga/bailiuchan/rgcs-gdpr-fograi-priobhaideachta/ 
Tá mionsonraí iomlána faoi bheartas Cosanta Sonraí na Roinne, áit a leagtar amach 
an dóigh a n-úsáidfimid do shonraí pearsanta agus a dtugtar faisnéis maidir leis na 
cearta atá agat mar ábhar sonra, ar fáil ag https://www.gov.ie/ga/eolas-
eagraiochtai/sonrai-pearsanta-a-chosaint-sa-roinn-oideachais/.  Tá mionsonraí 
faoin bpolasaí seo ar fáil i gcóip chrua ach iad a iarraidh ó Rannóg Téarmaí agus 
Coinníollacha Múinteoirí/CRS, An Roinn Oideachais, Corr na Madadh, Baile Átha 
Luain, Co. na hIarmhí, N37 X659. 

 
 
CUID 3 - CINNEADH AN FHOSTÓRA 
 

Dearbhaím gur cheadaigh/dhiúltaigh mé (scrios mar is cuí) an t-iarratas ar 
Shosanna Beathú Cíche de réir Chiorclán 0039/2021 dar teideal ‘Sosanna Sínte 
Beathú Cíche do Chúntóirí Riachtanais Speisialta fostaithe i mBunscoileanna 
agus in Iar-Bhunscoileanna Aitheanta’.  
 
Coimeádfar na doiciméid seo a leanas chun críocha iniúchta.   
 

1)     An tIarratas ar Shosanna Beathú Cíche       

2)     Cóip de Theastas Breithe an Linbh        

2)     Cóip den Fhógra Cinnidh a eisíodh chuig an CRS                 

 
Síniú: _______________________________ Dáta: ___________________ 
(Fostóir) 
 
NÍOR chóir Foirm Iarratais/Doiciméid Thacaíochta a chur chuig an Roinn 

Oideachais. Ba chóir iad a choinneáil sa scoil/BOO le haon doiciméid 

ábhartha eile chun críocha taifead agus iniúchta leis na taifid phearsanra 

ábhartha.   

  

  

  

https://www.gov.ie/ga/eolas-eagraiochtai/sonrai-pearsanta-a-chosaint-sa-roinn-oideachais/
https://www.gov.ie/ga/eolas-eagraiochtai/sonrai-pearsanta-a-chosaint-sa-roinn-oideachais/

